
GOUVÈNÈ CUOMO AKÒDE $54 MILYON DOLA POU FINANSE GWO PWOJÈ ENÈJI SOLÈ NAN ETA A  
 

Pwogram NY-Sun Pral Finanse 79 Nouvo Pwojè k ap ajoute 64 Megawat Kapasite Solè nan Eta  

New York 

 

Jodi a, Gouvènè Andrew M. Cuomo te anonse li akòde $54 milyon dola anba pwogram NY-Sun li pou 79 

gwo pwojè enèji solè nan eta a. Nouvo pwojè yo pral ajoute 64 megawat nan kapasite solè eta a.  
 

Gouvènè Cuomo di konsa, “Avèk gwo envestisman sa yo anba pwogram NY-Sun, Eta New York ap vin 

premye eta nan nasyon an nan pwodiksyon enèji solè, pou rezoud chanjman klima a epi pou devlope 

ekonomi enèji pwòp nou. Non sèlman pwojè sa yo ap bay avantaj pou anviwònman nou lè yo redui 

depandans sou konbistib fosil ak lè yo itilize enèji renouvlab, men tou y ap kreye djòb ki peye byen pou 

Nouyòkè yo. Envestisman sa yo se envestisman ki nesesè pou yon pi bon fiti nan eta nou an.” 
 

Anons jodi a gen ladan sibvansyon ki fèt pou 20 benefisyè pou finanse pwojè nan 79 gwo sant enèji solè 

nan 26 konte toupatou nan eta a. Enstalasyon yo ap nan biznis yo, izin yo, bilding minisipal yo, kolèj yo 

ak lòt pi gwo konpayi komèsyal ak endistriyèl ak enstitisyon. Kèk pwojè k ap pran tout avantaj sezon 

konstriksyon sa a ka sou liy nan fen ane sa a, men yo prevwa pifò pral fini nan premye mwatye ane k ap 

vini an.  
 

Kòm yon rezilta pwogram NY-Sun, y ap deplwaye kounye a plis sistèm fotovòltayik (PV) nan eta a pase 

tout deseni anvan an. $54 milyon dole nan Eta a, yo bay nan yon pwogram konpetitif, ap jwenn $120 

milyon dola nan envestisman prive, sa k ap bay $174 milyon dola nan pwojè enfrastrikti.  
 

Pwogram PV Konpetitif NY-Sun, ki bay prim ankourajman pou sistèm PV ki pi gwo pase 50 kilowat, se 

yon pwogram ki anba kontwòl New York State Energy Research and Development Authority (NYSERDA). 

Finansman pou chak pwojè limite a $3 milyon dola, epi tout pwojè yo egzije ko-finansman pou pi byen 

jwenn resous eta a. 
 

Francis J. Murray Jr., Prezidan ak Direktè Jeneral, NYSERDA, di konsa, “Pwogram NY-Sun Gouvènè 

Cuomo te pèmèt gen demann ki pa t janm fè pou enèji solè pami gwo konsomatè kouran elektrik yo. 

Nan mwens pase dezan, sa a se yon gwo  istwa siksè pou New York. Envestisman n ap fè nan enèji solè 

pral ede biznis ki toupatou nan eta a kontwole ak redui depans sèvis piblik yo, pandan y ap ogmante 

kantite kouran elektrik eta a ap jwenn nan enèji renouvlab epitou pandan l ap redui demann sou rezo 

elektrik la.” 

Sibvansyon jodi a fèt anba dezyèm twa seri demann PV Konpetitif nan NY-SUN, ki se yon eleman 

enpòtan pwogram Estanda Pòtfolyo Renouvlab New York. Pwopozisyon pou twazyèm seri a dwe la nan 

dat 29 dawou. 
 

Pozisyon posib sant enèji solè yo, annatandan apwobasyon pèmi an ak lòt egzijans yo, selon rejyon 

an, ap gen ladan: 

• Capital Region: 10 sant, ansanm avèk magazen Raymour & Flanigan ki nan Clifton Park, Konte 

Saratoga, ak Niskayuna, Konte Schenectady; 

• Santral New York: sis sant, ansanm avèk youn ki nan SUNY Cortland nan Konte Cortland; 

• Finger Lakes: 11 sant, ansanm avèk youn ki nan Rochester Institute of Technology ak youn ki 

nan biwo santral sosyete Wegmans Food Markets, toulède nan Rochester, Konte Monroe; 

• Mid-Hudson: 23 sant, ansanm avèk magazen Raymour & Flanigan ki nan Suffern, Konte 

Rockland, ak Middletown, Konte Orange; 

• Vil New York: 15 sant, ansanm avèk Mache Tèminal Bronx Konpayi Asosye ak HUB Retail ak 

Office Center ki nan Bronx, College Point ki nan Queens ak Gateway Center ki nan Brooklyn; ak 

yon pwojè Sunlight Clinton Realty LLC/Sunshine Lighting ki nan Brooklyn; 

• North Country: de sant; ansanm avèk youn ki nan Clarkson University nan Potsdam, Konte 

Saint Lawrence; 

• Southern Tier: twa sant, ansanm avèk youn ki nan Cornell University nan Ithaca, Konte 

Tompkins; epi 

• Western New York: nèf sant, ansanm avèk youn ki nan Izin Jamestown Engine Cummins Inc. 

nan Konte Chautauqua. 

 

Prezidan Clarkson University, Tony Collins, di konsa, “Clarkson University pran angajman pou li vin yon 

kanpis ekolojik – nan sant nou yo, nan fason nou opere, nan pwogram ansèyman nou ak nan opòtinite 

aprantisaj eksperyans nou ak rechèch elèv nou yo, pwofesè nou yo ak anplwaye nou fè. Pwogram NY-

Sun Gouvènè Cuomo bay yon lòt mwayen pou devlope baz konesans nan teknoloji dirab, epi li montre 

lòt kalite enèji pou kominote nou yo. Enèji renouvlab enpòtan pou pwogrè ekonomik eta nou an, pou 

sekirite nasyonal nou ak pou jesyon anviwònman natirèl nou an.”  
 

Prezidan RIT, Bill Destler, di konsa, "Nou bat bravo pou Gouvènè Cuomo ak pwogram NY-Sun poutèt li bay 

premye enèji solè enpòtan toupatou nan eta a. Nan RIT, nou pran angajman pou dirabilite lè nou itilize 

enèji renouvlab ak lè nou redui depans pou enèji. Nou wè posiblite tou pou pwogram sa a gen avantaj 

edikasyonèl. Pa egzanp, lè nou jwenn aksè nan done yon gwo sistèm sou pwodiksyon ak pèfòmans enèji sa 

ta pèmèt klas yo egzamine dosye enèji solè biznis ak sa li vle di pou pwojè kabòn nou an.” 
 

Vis-Prezidan Cornell pou Facilities Services KyuJung Whang di konsa, “Nou kontan pou asosye avèk 

NYSERDA ak Distributed Sun LLC pou lanse premye pwojè solè gran echèl Cornell. Sant sa a, annatandan 

apwobasyon minisipal, reprezante yon gwo etap pou avanse pòtfolyo enèji pwòp Cornell. Sant solè 

Lansing annamoni avèk objektif rediksyon kabòn Cornell, Konte Tompkins ak Eta New York.” 

Gras ak yon bès estab nan depans pou enèji solè nan dènye dezan yo, kantite lajan prim ankourajman te 

redui, pou prevwa plis pwojè pou yo akòde. Nan dènye dezan yo, mwayèn pondere prim ankourajman 

pòtfolyo a te base ant $1,30 dola pou chak wat a $0,93 pou chak mwa, answit a $0,88 dola pou chak 

mwa. Sibvansyon jodi a reprezante yon prim mwayèn pondere pòtfolyo $0,84 dola pou chak wat, oswa 

apeprè 31 pousan depans pou bati pwojè sa yo. 
 

Pwojè yo la pou pwodui enèji pou itilizasyon anplas, pa pou lavant dirèk nan sèvis piblik. Men, nan sèten 

sikonstans, enèji yo pa itilize yo kapab ajoute sou rezo a pou ka jwenn kredi sèvis piblik pidevan.  
 

Devlopè enèji solè yo oswa sant ebèjman ki te sèvi kòm aplikan pou prim k ap resevwa sibvansyon sa yo 

gen ladan: Absolutely Energized Solar Electric Inc., Community Energy Solar LLC, Distributed Sun LLC, 

Empire City Casino/Yonkers Raceway, EnterSolar LLC, Hanwha Solar Energy America, HelioSage, Jordan 

Energy, Manheim Remarketing Inc., National Grid Energy Management LLC, Nautilus Solar Energy, 

OnForce Solar Inc., Safari Energy LLC, Smart Energy Capital LLC, SoCore Solar New York Project 2 LLC, 

Solar Liberty Energy Systems Inc., SolarCity, SunConnect, SunEdison Commercial Solutions LLC, ak 

Sustainable Energy Developments Inc. 
 

NYSERDA ofri tou yon pwogram PV solè pi piti echèl anba pwogram NY-Sun. Pwogram sa a ofri $4,8 

milyon dola pa mwa jouk nan ane 2013. Òf estanda sa a ki nan pwogram enskripsyon lib ki pa konpetitif 

sa a bay finansman pou sistèm yo jiska 7 kilowat pou sant rezidansyèl ak apeprè 50 kilowat pou sant ki 

pa rezidansyèl.  
 

Gouvènè Cuomo te lanse pwogram NY-Sun pou fasilite enstalasyon enèji solè a nan Eta New York. Avèk 

efò melanje NYSERDA, New York Power Authority (NYPA) al Long Island Power Authority (LIPA) nan ane 

2012 te alatèt enstalasyon plis pase 58 megawat (MW) PV nan Eta a ki te gen siksè, prèske de fwa 

kantite ki enstale nan kay kliyan yo nan ane 2011. Ansanm avèk sibvansyon jodi a, yo te enstale yon total 

299 MW PV oswa li nan etap devlopman anba pwogram NY-Sun. Ane sa a, Gouvènè a te pwopoze 

pwojè-lwa pou pwolonje NY-Sun jouk nan ane 2023 (pwogram nan finanse kounye a jouk nan ane 2015), 

men Lejislati a poko vote pwojè-lwa a. Administrasyon an ap kontinye travay avèk Lejislati a epi l ap 

egzamine chwa administratif yo pou kontinye kokennchenn siksè NY-Sun anplis orizon 2015 pwogram li 

a kounye a.  
 

Pou jwenn plis enfòmasyon sou Pwogram NY-Sun, ale nan sitwèb www.ny-sun.ny.gov . Pou jwenn plis 

enfòmasyon sou demann pou Pwogram PV Konpetitif NY-Sun, tanpri klike la a. 

